
Анне 

 

Куллен-кунах эп тĕлĕнсе 

Аннем çинчен шухăшлатăп... 

Çӳретĕп хам упаленсе, 

Аннем сăнне эп куратăп: 

Хăйĕн ырă куçĕсемпе 

Йăл-йăл ман çине пăхатчĕ; 

Чирпе-чĕрпе асаплансан 

Маншăн ăйхине тататчĕ, 

Çĕрĕн-çĕрĕн, куç хупмасăр 

Маншăн куççульли тăкатчĕ; 

Маншăн çапла хуйхăрнă чух 

Чавса çине таянатчĕ, 

Пит-куçĕпе салхуланса 

Чавса çинче тĕлĕретчĕ... 

Эпĕ, чирлĕ ăйха кайса, 

Аннем ларнине кураттăм: 

Аннем кайнă сарăхайса, 

Пичĕ-куçĕсем — шурă тăм... 

Аннем çине эп пăхсассăн 

Куççуль çумăр пек юхатчĕ; 

Эп куççуле кăтартас маршăн 

Ӳпне выртаттăм — йĕреттĕм... 

Çапла асапсем иртсессĕн 

Чĕрĕлес кунăм çитетчĕ... 

Шăнтакан хĕлле иртсессĕн 

Ăшăпа çĕршыв чĕрĕлет; 

Манăн чир-чĕрсем иртсессĕн 

Аннен салхăвĕ пĕтетчĕ. 

Ăна çутă сăн кĕретчĕ: 

Тата кăмăллăн курнатчĕ, — 

Ĕлĕкхинчен те ытларах 

Мана юратса саватчĕ... 

Эсĕ, манăн савнă аннем, 



Ĕмĕрех асран каяс çук. 

Чĕкеç чĕппине савнă пек 

Эсĕ те пире саваттăн; 

Пире чир-чĕр-мĕн лексессĕн 

Эсĕ хуйхăпа пĕтеттĕн... 

Пирĕншĕн асап курнине 

Нихçан та эпĕ манас çук. 

